
1. Անհրաժեշտությունը 
«Հայաստանի Հանրապետության կառավարության 2002 թվականի դեկտեմբերի 26-ի N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումը պայմանավորված է ՀՀ կառավարության 2020 թվականի հուլիսի 2-ի N1144-Լ որոշման 1-ին կետի 3-րդ ենթակետով հաստատված հավելվածի N 3-ի 4-րդ կետով, միջնաժամկետ հատվածում ապահովելու ոռոգման համակարգերի առողջացման ծրագիրը: Միաժամանակ անհրաժեշտություն է առաջացել ՀՀ կառավարության N 2121-Ն որոշման որոշ կետեր համապատասխանեցնել ոռոգման ջրի մատակարարման պայմանագրի նոր հաստատվող օրինակելի ձևին: 
2. Ընթացիկ իրավիճակը և խնդիրները
Ոռոգման ոլորտի բարեփոխումների ընթացքում ձեռք բերված փորձառության արդյունքում անհրաժեշտություն է առաջացել վերանայել գործող պայմանագրերի օրինակելի ձևը, կատարելագործել այն՝ նպատակ ունենալով առավել հստակեցնելու կողմերի իրավասություններն և պարտավորությունները:
ՀՀ կառավարության 2020 թվականի հուլիսի 2-ի N1144-Լ որոշման 1-ին կետի 3-րդ ենթակետով հաստատված N 3 հավելվածի 4-րդ կետում, որպես կատարման ժամկետ նշված է 2021 թվականի 3-րդ եռամսյակը, սակայն ժամկետի չապահովումը պայմանավորված է ջրօգտագործողների ընկերությունների և շահագրգիռ գերատեսչությունների հետ քննարկումներով, որը հնարավոր չէր ապահովել ավելի շուտ պայմանավորված կորոնավիրուսային հիվանդության իրավիճակով և ՀՀ կառավարության 2020 թվականի սեպտեմբերի 27-ի «Հայաստանի Հանրապետությունում ռազմական դրություն հայտարարելու մասին» N 1586-Ն որոշմամբ երկրում սահմանված ռազմական դրությամբ:
3. Տվյալ բնագավառում իրականացվող քաղաքականությունը` 
Ոռոգման համակարգերի անխափան շահագործում, ՋՕ-ջրօգտագործող իրավահարաբերությունների հստակեցում, ջրի պահանջարկի ապահովում, որը մեր հանրապետության պետական քաղաքականության գերակայություններից է։ 
4. Կարգավորման նպատակը և բնույթը
ՋՕ-ջրօգտագործող օրինակելի պայմանագրի փոփոխությամբ նպատակ է հետապնդվում կատարելագործել ջրօգտագործողի կողմից օգտագործված ոռոգման ջրի դիմաց վճարման կանխատեսելիությունը և պայմանագրային պարտավորությունները չկատարելու կամ ոչ պատշաճ կատարելու պարագայում՝ իրավական պատասխանատվության ենթարկելու երաշխիքները: Միաժամանակ արդիականացվում է ՋՕԸ-ի կողմից իր պարտավորությունները ոչ պատշաճ կատարելու դեպքում, ջրօգտագործողի կողմից կրած վնասների հատուցման իրավական կարգավորումները:
5. Նախագծի մշակման գործընթացում ներգրավված ինստիտուտները
Ներկայացված որոշման նախագիծը մշակվել է ՀՀ տարածքային կառավարման և ենթակառուցվածքների նախարարության ջրային կոմիտեի կողմից:
6. Ակնկալվող արդյունքը
Նախագծի ընդունման արդյունքում ակնկալվում է ՋՕ-ջրօգտագործող պայմանագրային իրավահարաբերությունների կատարելագործումը, ոռոգման ջրի մատակարարման և դրան հարակից ոլորտներում ներառված անձանց իրավահարաբերությունների ընթացքում առաջ եկած խնդիրների իրավական կարգավորումը:
7. Տեղեկատվություն
«Հայաստանի Հանրապետության կառավարության 2002 թվականի դեկտեմբերի 26-ի N 2121-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների փոփոխություն չի նախատեսվում:
8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարություններ
«Հայաստանի Հանրապետության կառավարության 2002 թվականի դեկտեմբերի 26-ի N 2121-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի նախապատրաստան համար հիմք է հանդիսացել ՀՀ կառավարության 2020 թվականի հուլիսի 2-ի «Ոռոգման համակարգի ֆինանսական առողջացման աջակցության ծրագիրը, 2020 թվականի ընթացքում ըստ առանձին ջրօգտագործողների ընկերությունների ֆինանսական աջակցության չափաքանակները և միջնաժամկետ ժամանակահատվածի համար կրեդիտորական պարտքերի հիմնավորվածության, կանխարգելման և դրանց մարման կարգի վերաբերյալ միջոցառումների իրականացման ճանապարհային քարտեզը հաստատելու մասին» N 1144-Լ որոշումը:                                 
